
Na osnovu člana 13. i 45. Zakona o političkim strankama (Sl. glasnik RS br.36/2009) 

Skupština Stranke demokratske akcije Sandžaka na sjednici održanoj 31.10.2009. 

godine donosi 

  

 

P R O G R A M 

 

STRANKE DEMOKRATSKE AKCIJE SANDŽAKA 

  

 

Programski ciljevi Stranke 

 

I 

 

  

1) Demokratizacija društva u svim sferama života; 

 

2) Maksimalna afirmacija i unapredjenje ljudskih prava i sloboda; 

 

3) Ravnopravnost naroda, zaštita i unapreĎenje prava manjinskih zajednica i 

nacionalnih manjina, u skladu sa medjunarodnim normama; 

 

4) Punopravno članstvo Srbije u Evropskoj Uniji i druge evropske i evroatlanske 

institucije, organizacije i regionalna saradnja; 

 

5) Očuvanje, zaštita i unapreĎenje individualnih i kolektivnih prava bošnjačke 

nacionalne manjine u Republici Srbiji; 

 

6) Djelotvorno učešće Bošnjaka u javnom životu; 

 

7) Briga o porodici, očuvanje i unapreĎenje bošnjačkog identiteta i tradicionalnih 

vrijednosti u porodičnom i javnom životu, zaštita javnog morala; 

 

8) Pravo graĎana Sandžaka na brži ekonomski razvoj i regionalnu samoupravu u 

Republici Srbiji; 

 

9) Održivi razvoj, zaštita, očuvanje i unapreĎenje životne sredine i prekogranična 

saradnja. 

  

 



II 

 

 

Stranka Demokratske Akcije Sandžaka je demokratska politička stranka 

bošnjačke nacionalne manjine u Republici Srbiji. 

 

SDA Sandžaka je univerzalistička politička stranka čija se politička filozofija 

zasniva na Opštoj deklaraciji o pravima čovjeka Organizacije Ujedinjenih Nacija, koja 

umjesto averzije i antagonizma usvaja koncesiju i univerzalizam i umjesto konfrontacije 

usvaja uvažavanje, toleranciju i aktivnu životnu koegzistenciju sa svima bez obzira na 

vjeru, rasu, naciju i političko opredjeljenje. 

 

Našu nacionalnu, kulturnu, vjersku i rasnu različitost shvatamo kao harmonično 

jedinstvo različitosti. Iz ovakvog shvatanja naše višenacionalne zajednice proizilazi 

pravo Bošnjaka na svoju: samoidentifikaciju, samorealizaciju i samoafirmaciju u svim 

socijalnim sredinama i na svim prostorima Srbije i šire. 

 

Pod našom samoidentifikacijom podrazumijevamo našu autohtonost na ovim 

prostorima, koja nam daje pravo u Srbiji na svoj nacionalni identitet i sva ostala ljudska 

ili graĎanska prava, jer imamo naš govorni maternji jezik, imamo svoju istoriju, svoju 

kulturu, svoju religiju, svoje običaje, svoju književnost, svoju inteligenciju i svoj folklor, 

kao i svoju bibliografiju i svoju zemlju, na kojoj imamo sva prava, da, u jedinstvu 

različitosti budemo sretni u sadašnjosti i sigurni u budućnosti. 

 

Pod našom samorealizacijom podrazumijevamo naše odreĎenje prema svim 

ostalim narodima i graĎanima Srbije, uvažavajući i poštujući sva njihova samoodreĎenja 

i samobitnosti, na osnovu čega imamo pravo da i mi ustanovljavamo svoje simbole, 

svoje institucije i sve što nas čini dostojnim suegzistencije sa ostalima. 

 

Pod našom samoafirmacijom podrazumijevamo naš što brži svestrani razvoj, da 

se u što kraćem roku unaprijedi, dostigne i prestigne sadašnji evropski nivo blagostanja 

u oblastima kulture, nauke, politike, privrede i sigurnosti i time postane ugledni faktor 

ukupne kompletnosti višestrano pluralističkog društva u Srbiji. 

 

Pretpostavljajući neprikosnovenost ljudskih prava i graĎanskih sloboda sviju 

prema svima, oganizavani u SDA Sandžaka borimo se za ravnopravnost sa drugima i 

ulazimo u izbornu utakmicu za vlast, pomoću koje želimo da: razuzdanosti 

suprostavimo zakoniti red i program, razvratu moral, a korupciji sankciju, i na taj način 

omogućimo svima, odnosno svim poštenim graĎanima, da ravnopravno uživaju u 

blagodatima reda, morala, pravde, blagostanja i slobode. 



III 

  

 

Stranka demokratske akcije Sandžaka (SDA Sandžaka) će se u okviru 

demokratske utakmice, za koju se zalaže, boriti za ostvarenje svoga programa i svojih 

ciljeva pridobijanjem birača, učešćem na slobodnim izborima i učešćem u radu 

predstavničkih tijela i organa vlasti, srazmjerno svom uspjehu na izborima. 

 

 

IV 

 

 

Demokratija je jedna od osnovnih odrednica naše Stranke. 

 

Pod demokratijom podrazumijevamo vladavinu naroda koja je regulisana 

vladavinom pravednih zakona. 

 

To su zakoni u čijem se središtu nalazi čovjek kao slobodna ličnost koji bez 

ikakvih rezervi i ograda potvrĎuje prava, slobode i jednakost ljudi i graĎana bez obzira 

na vjeru, naciju, rasu, jezik, spol, i njihov društveno-politički položaj i političko uvjerenje. 

 

Ljudska prava po obimu i sadržaju shvatamo onako kako su izložena i definisana 

u odgovarajućim dokumentima Organizacije Ujedinjenih Naroda i to: Opštoj deklaraciji o 

pravima čovjeka, MeĎunarodnom paktu o graĎanskim i političkim pravima, Deklaraciji o 

pravima manjina i MeĎunarodnom paktu o ekonomskim, socijalnim i kulturnim pravima. 

SDA Sandžaka će se zalagati za njihovu dosljednu primjenu u praksi. 

  

 

V 

 

  

 

Stranka demokratske akcije Sandžaka će u skladu sa svojim programom dati 

doprinos opštoj demokratizaciji zemlje i zalagati se za punopravno članstvo Srbije u 

Evropsku uniju i druge evropske i evroatlantske institucije, organizacije i regionalnu 

saradnju. 

  

 

 

 



VI 

 

  

Uvažavajući autohtonost bošnjačke nacionalne manjine u Republici Srbiji, 

njihovu privrženost svom evropskom porijeklu i islamskoj vjerskoj pripadnosti, 

opredjeljenje Bošnjaka za demokratiju, evropske integracije, mir, jednakost i toleranciju 

meĎu svim narodima i graĎanima na području Republike Srbije, SDA Sandžaka se 

zalaže za očuvanje, zaštitu i unapreĎenje individualnih i kolektivnih prava bošnjačke 

nacionalne manjine u Republici Srbiji. 

 

Bošnjaci kao dio jedinstvenog bošnjačkog nacionalnog korpusa imaju pravo na 

održavanje kulturnih, obrazovnih, ekonomskih i drugih veza sa Bošnjacima u Bosni i 

Hercegovini i drugim novonastalim državama na prostoru bivše Jugoslavije i svojom 

dijasporom koja je najbrojnija u Turskoj. 

 

U skladu sa tim Bošnjaci će biti most saradnje Srbije sa svim državama u kojima 

žive pripadnici bošnjačke nacionalne zajednice. Na ovaj način Bošnjaci postaju poželjan 

i afirmativan faktor stabilnosti i regionalne saradnje. 

 

Potpunije i sveobuhvatnije ostvarenje manjinskih prava bošnjačke nacionalne 

manjine u Republici Srbiji moguće je ostvariti jačanjem mehanizama njihove primjene 

na centralnom, regionalnom i lokalnom nivou, kao i koordiniranim djelovanjem svih 

predstavnika, organizacija, ustanova i institucija Bošnjaka na državnom nivou. 

 

Radi što efikasnije i djelotvornije realizacije manjinskih prava Bošnjaka 

neophodno je stvarati uslove, ustavne i zakonske, da u procesu decentralizacije i 

regionalizacije, odnosno nove teritorijalne organizacije Republike Srbije, opštine Novi 

Pazar, Tutin, Sjenica, Nova Varoš, Prijepolje i Priboj budu u sastavu jednog regiona. 

 

Potpunije i efikasnije ostvarenje prava na upotrebu i javno korišćenje maternjeg 

bosanskog jezika, kao jednog od suštinskih elemenata nacionalnog identiteta Bošnjaka, 

moguće je postići ozvaničenjem njegove službenosti u svim opštinama i gradovima u 

Republici Srbiji, u kojima Bošnjaci žive u značajnijem procentu, u skladu sa zakonom. 

 

  

 

U oblasti obrazovanja, u opštinama gdje je bosanski jezik u službenoj upotrebi, u 

osnovnim i srednjim školama, primjeniti model obrazovanja za nacionalne manjine, u 

skladu sa zakonom. 

 



Obezbjediti pripadnicima bošnjačke nacionalne manjine potrebne uslove za 

informisanje na maternjem bosanskom jeziku kroz sufinansiranje i unaprjeĎenje u 

oblasti štampanih medija i izdavačke djelatnosti, adekvatniju zastupljenost na Javnom 

servisu formiranjem posebne redakcije na bosanskom jeziku kao i sufinansiranjem 

posebne produkcije pri Bošnjačkom nacionalnom vijeću koja bi emitovala svoj program 

na lokalnim i regionalnim medijima. 

 

Nepokretna kulturna dobra Republike Srbije u opštinama Novi Pazar, Tutin, 

Sjenica, Nova Varoš, Prijepolje i Priboj, koja pripadnici bošnjačke nacionalne manjine 

smatraju svojom kulturnom baštinom, definišu se kao bošnjačko kulturno nasljeĎe i kao 

takva će se od strane države Srbije, njenih predstavnika, ustanova i institucija i tretirati. 

Potrebno je hitno donijeti program mjera u zaštiti i unapreĎenju tog nasljeĎa. 

 

Za potpunije ostvarenje nacionalne ravnopravnosti u oblasti djelotvornog učešća 

u javnom životu, pripadnicima bošnjačke nacionalne manjine neophodno je, pored 

zastupljenosti u Narodnoj skupštini i Vladi Republike Srbije, obezbjediti i adekvatnu 

zastupljenost u pravosuĎu, policiji i drugim ustanovama, organizacijama i institucijama 

na svim nivoima vlasti, u skladu sa evropskim standardima i srazmjerno njihovom 

učešću u stanovništvu. 

 

Zaštita, očuvanje i unaprjeĎenje individualnih i kolektivnih prava manjinskih 

zajednica i nacionalnih manjina moguća je uz punu primjenu : 

 

Povelje Ujedinjenih nacija, Univerzalne deklaracije o ljudskim pravima, Okvirne 

Konvencije Savjeta Evrope o zaštiti nacionalnih manjina, Evropske povelje o 

regionalnim i manjinskim jezicima, Evropske povelje o regionalnoj autonomiji, Ustava 

Republike Srbije, Zakona o zaštiti prava i sloboda nacionalnih manjina i drugih domaćih 

i meĎunarodnih dokumenata u oblasti zaštite ljudskih i manjinskih prava. 

 

U cilju prevazilaženja višedecenijske zapostavljenosti i nerazvijenosti Sandžaka, 

ističemo pravo graĎana Sandžaka na brži ekonomski razvoj i regionalnu samoupravu u 

Srbiji. Zalagaćemo se da država Srbija kroz sve svoje raspoložive mehanizme i 

institucije sistema aktivno podstiče i intenzivira ekonomski razvoj Sandžaka kroz 

značajnija ulaganja i investicije u sandžačkim opštinama, posebno u oblasti 

infrastrukture, a radi postizanja ravnomjernijeg regionalnog razvoja i približavanja naše 

zemlje standardima Evropske Unije. 

 

 

 

 



VII 

  

 

SDA Sandžaka se zalaže za iznalaženje najpogodnijih formi meĎukonfesionalne 

tolerancije, uvažavanje i svoĎenje svih vjerskih razlika na zajedničko jedinstvo 

duhovnog cilja i dostojanstvo svakog čovjeka da taj cilj, svako na svoj način dostigne. 

 

Polazeći od slobode vjere kao osnovnog ljudskog prava i uvjereni u snažan 

moralni potencijal vjerskih učenja, zalažemo se za: 

 

- punu slobodu djelovanja svih religija, 

 

- punu autonomiju njihovih vjerskih zajednica i striktno poštovanje te autonomije, 

 

- vraćanje oduzete imovine vjerskim zajednicama i njihovim institucijama (vakufima i 

zadužbinama), 

 

- slobodnu izgradnju vjerskih objekata u skladu sa zahtjevima i potrebama vjernika i 

njihovih zajednica, 

 

- izmjene i dopune urbanističkih planova, koji su potpuno antivjerski koncipirani, jer u 

novoizgraĎenim naseljima nigdje ne predviĎaju prostor za vjerski objekat, 

 

- dostupnost informativnih medija (radio i TV) vjerskim zajednicama i vjernicima za šta 

postoje i načelni (princip ravnopravnosti graĎana) i praktični razlozi (jednako učešće 

vjernika u finansiranju ovih medija), 

 

- ishranu u obrazovnim ustanovama, vojsci, bolnicama i zatvorima u skladu sa vjerskim 

propisima za graĎane vjernike. 

 

 

VIII 

 

  

Održivi razvoj, zaštita, očuvanje i unapreĎenje životne sredine i prekogranična 

saradnja su osnovni preduslovi za ekonomsku, socijalnu i političku stabilnost zemlje, 

uključujući regionalnu stabilnost i saradnju. U tom cilju SDA Sandžaka će sprovoditi 

aktivnosti definisane u nacionalnim strategijama. 

 



Takodje, u svom radu SDA Sandžaka će sprovoditi i aktivnosti date u 

regionalnim i lokalnim strategijama i planovima razvoja pojedinih oblasti ili regija, a koje 

se odnose na stvaranje uslova za održivi razvoj nedovoljno razvijenih područja, 

uravnoteženiji razvoj cijele Srbije i smanjenje stepena siromaštva uopšte iz čega 

proizilazi vizija održivog razvoja Republike Srbije. 

 

"Republika Srbija, institucionalno i ekonomski razvijena država sa adekvatnom 

infrastrukturom, kompatibilna sa standardima EU, sa privredom zasnovanom na znanju, 

efikasno korišćenim prirodnim i stvorenim resursima, većom efikasnošću i 

produktivnošću, bogata obrazovanim ljudima, sa očuvanom životnom sredinom, 

istorijskim i kulturnim nasljeĎem, država u kojoj postoji partnerstvo javnog, privatnog i 

civilnog sektora i koja pruža jednake mogućnosti za sve graĎane." 

 

Perspektiva ostvarivanja održivog razvoja Republike Srbije je u uvoĎenju, 

prilagoĎavanju i primjeni principa koji dominiraju u Evropskoj uniji, odnosno u 

povećavanju konkurentnosti koja se zasniva na znanju, inovacijama i preduzetništvu, 

kako je definisano u Lisabonskoj strategiji EU. 

 

Jedan od najvažnijih prioriteta održivog razvoja Srbije je Razvoj infrastrukture i 

ravnomjeran regionalni razvoj kroz: 

 

- unapreĎivanje atraktivnosti zemlje, osiguranje adekvatnog kvaliteta i nivoa usluga, 

 

- proširenje i unapreĎenje saobraćajne infrastrukture; 

 

- razvoj komunalne infrastrukture (vodosnabdijevanje, prečišćavanje otpadnih voda i 

upravljanje otpadom); 

 

- smanjenje regionalnih neravnomjernosti i siromaštva i podizanje regionalne 

konkurentnosti; 

 

- podsticanje ravnomjernog regionalnog razvoja i lokalnih razvojnih inicijativa 

otvaranjem različitih mogućnosti saradnje privatnog i javnog sektora uz sagledavanje 

rodne dimenzije i perspektive razvoja; 

 

- adekvatno korišćenje prostora, kao kritičnog resursa za regionalni razvoj; 

 

- održivi razvoj energetske infrastrukture u skladu sa očekivanim dinamičnim privrednim 

rastom; 

 



- ruralni razvoj. 

 

Regionalne razlike u Republici Srbiji postaju sve veće, kao rezultat tržišnih i 

političkih, demografskih i drugih faktora. Sandžačka regija, jug i istok Republike Srbije 

su u najtežem položaju. Zato je potrebna posebna politika podsticaja održivog razvoja 

regiona. Ovi podsticaji se moraju činiti prije svega popravljanjem infrastrukture, 

obrazovanja, komunikacija i informisanja. 

 

Siromaštvo u našoj zemlji koncentrisano je u tradicionalno nerazvijenim regijama, 

a najprisutnije je kod socijalno ugroženih grupa (djeca, stare osobe, invalidi, izbjeglice, 

Romi, ruralno stanovništvo i neobrazovani graĎani). Osnovni pravci smanjenja 

siromaštva, samim tim i ravnomjernijeg regionalnog razvoja u Srbiji su: 

 

- povećanje mogućnosti zapošljavanja; 

 

- efikasna socijalna zaštita; 

 

- efikasna zdravstvena zaštita; 

 

- bolji položaj penzionera i starih osoba; 

 

- obrazovanje; 

 

- regionalni i ruralni razvoj; 

 

- ekološki aspekti razvoja i dr. 

 

Radi ostvarivanja ravnomjernijeg regionalnog razvoja, smanjenja siromaštva i 

stvaranja uslova za održivi razvoj nedovoljno razvijenih i devastiranih područja, 

zalagaćemo se za sprovoĎenje sljedećih mjera i aktivnosti: 

 

1. Identifikacija osnovnih funkcionalnih regiona po stepenu razvijenosti, zaposlenosti i 

procentu siromaštva na osnovu evropskih standarda; 

 

2. Podsticanje regionalnog razvoja zaostalih funkcionalnih regija i lokalnih samouprava 

finansiranjem održivih projekata zasnovanih na korišćenju lokalnih ekonomskih 

prednosti; 

 

3. Realizacija posebnih projekata za osposobljavanje radne snage i njeno 

prilagoĎavanje potrebama tržišta rada, naročito funkcionalnih regija i opština sa 



najvećom nezaposlenošću, sa ciljem produktivnog zapošljavanja i zadržavanja mlaĎe i 

kvalifikovane radne snage ; 

 

4. Podsticanje razvoja obrazovanja i kulture nerazvijenih i devastiranih regiona i opština 

Republike Srbije; 

 

5. Podsticanje decentralizacije državnih funkcija sistema podrške ekonomskom razvoju 

u cjelini, kao i integralnom ruralnom razvoju, posebno u marginalnim i nerazvijenim 

oblastima. 

 

6. Razrada sistema ulaganja u nedovoljno razvijene funkcionalne regione i lokalne 

samouprave sredstava budžeta Republike Srbije, donatora i stranih ulaganja, kroz 

sprovoĎenje aktivnosti u oblasti pravne regulative u cilju stvaranja ambijenta za 

privlačenje investitora i povećanje stepena atraktivnosti identifikovanih regija kao što su: 

 

- smanjenje administrativnih procedura uopšte; 

 

- poreske i carinske olakšice i olakšice osiguranja; 

 

- olakšice za otvaranje i registraciju privrednih subjekata; 

 

- olakšice prilikom regulisanja viza i boravka stranih ulagača; 

 

- olakšice prilikom kupovine nepokretnosti; 

 

- olakšice prilikom zapošljavanja radnika i angažovanja stručnih kadrova iz inostranstva; 

 

-obezbjeĎivanje prednosti prilikom registracije slobodnih zona u nedovoljno razvijenim i 

devastiranim područjima; 

 

- olakšan pristup informacijama i dr. 

 

7. Koordinacija aktivnosti Vladinih Agencija i Kancelarija čije angažovanje direktno 

podstiče razvoj nedovoljno razvijenih područja i smanjenje siromaštva. 

 

8. Planiranje sredstava u budžetu Srbije za stvaranje stimulativnog ambijenta za razvoj 

nedovoljno razvijenih i devastiranih područja kao što je: 

 

- finansiranje izrade strategija održivog razvoja identifikovanih nedovoljno razvijenih i 

devastiranih regiona i lokalnih samouprava, 



 

- finansiranje izrade prostornih, urbanističkih i razvojnih planova i strategija nedovoljno 

razvijenih područja, 

 

- finansiranje otvaranja industrijskih zona u nedovoljno razvijenim prigraničnim 

područjima (otkup zemljišta, eksproprijacija zemljišta, izrada planskih akata, uredjenje 

zemljišta, uredjenje komunalne infrasrtulture, formiranje akcionarskih društava za 

upravljanje industrijskim zonama i sl), 

 

- finansiranje realizacije Geografskih informacionih sistema u identifikovanim regionima i 

lokalnim samoupravama 

 

- identifikovanje i realizacija slobodnih, bescarinskih, proizvodnih i razvojnih zona i 

distributivnih centara, 

 

- finansiranje otvaranja kancelarija agencija za regionalni razvoj u zemljama Evropske 

Unije, prekookeanskim zemljama i zemljama bliskog i srednjeg Istoka radi konkretnije 

saradnje sa dijasporom u cilju efikasnijeg prezentovanja pogodnosti i mogućnosti 

ulaganja kapitala u identifikovane regione, 

 

-finansiranje otvaranja lokalnih uslužnih centara u nedovoljno razvijenim i devastiranim 

područjima za poslove javne uprave, poreske uprave, sudova, policijske uprave, 

katastra nepokretnosti i td, 

 

-finansiranje otvaranja i osavremenjivanja republičkih institicija u nedovoljno razvijenim i 

devastiranim područjima kao što je Privredni sud, Zavod za javno zdravlje, laboratorije 

za ispitivanje kvaliteta zemljišta i hrane, kancelarija za privredne registre, Odjeljenja 

kancelarije za održivi razvoj nedovoljno razvijenih područja i td. 

 

- finansiranje konsultantskih i savetodavnih usluga za realizaciju prokjekata koji direktno 

doprinose održivom razvoju nedovoljno razvijenih i devastiranih područja smanjenju 

siromaštva, 

 

- finansiranje kampanje i edukacije stanovništva u cilju podizanja svjesti o razlozima i 

uzrocima nerazvijenosti i siromaštva i razvijanja preduzetničkog duha, 

 

- finansiranje obrazovanja i usavršavanja posebno nadarenih lica iz nedovoljno 

razvijenih i devastiranih područja na svim nivoima, 

 



- finansiranje obrazovanja i usavršavanja deficitarnih kadrova iz nedovoljno razvijenih i 

devastiranih područja po posebnim programima. 

 

 

IX 

 

 

Izmjene u privrednoj strukturi i odnosima svojine ne smiju ugroziti stečena prava 

niti pozitivne funkcije socijalne države, koje treba zadržati i dalje unaprijediti. To se 

posebno odnosi na minimum zdravstvene zaštite, egzistencijalni minimum za 

nezapošljene, stare i bolesne, besplatno osnovno i srednje obrazovanje, mjere za 

zaštitu majke i djeteta i drugo, s tim što ustanove preko kojih se ovo ostvaruje treba 

organizovati na najefikasniji način i osloboditi ih suvišnog posredovanja i birokratije, na 

čije održavanje odlazi veliki dio sredstava namijenjenih za osnovne svrhe. 

 

  

X 

 

  

SDA Sandžaka poseban značaj pridaje očuvanju porodice kao ognjišta moralno-

etičkih vrijednosti i najznačajnijeg faktora u odgoju čovjeka. Uloga žene u ovom zadatku 

je nezamjenjiva. Žena koja raĎa i uspješno podiže i odgaja podmladak vrši, po našem 

uvjerenju, važnu društvenu funkciju. 

 

Stoga ćemo se zalagati za; 

 

- Posebnu zaštitu žena - majki koje su odgojile više od troje djece (zdravstvena zaštita, 

dječiji dodaci iz javnih fondova, eventualno priznanje radnog staža za žene sa više 

djece i sl.); 

 

- UvoĎenje diferenciranog radnog vremena za zaposlene žene (mogućnost poslova sa 

manjim brojem radnih sati, odnosno radnih dana u sedmici), 

 

- Kraći radni staž za žene u zavisnosti od broja djece. 

 

  

 

 

 

 



XI 

  

 

Zalažemo se za eliminisanje ili bar efikasno ograničavanje nekih socijalnih zala. 

Mislimo tu prije svega na tzv. bolesti ovisnosti (narkomanija, alkoholizam, nikotinizam, i 

sl.), gdje pored odgojne aktivnosti treba primjenjivati i različite mjere ograničavanja 

(porezi, zabrane reklamiranja, zone i termini djelimične zabrane) na osnovi današnjih 

iskustava kod nas i u svijetu. 

 

Posebnu pažnju usmjeriti na borbu protiv narkomanije jer su djeca i omladina 

najveće žrtve ove opasne pojave. U prevenciji i suzbijanju ove opasnosti neophodna je 

koordinirana akcija prvenstvenio državnih organa sa javnim ovlašćenjima. 

 

U ovaj plan ulaze i naša nastojanja usmjerena protiv šunda i pornografije. 

Umjesto lažne slobode narodu treba ponuditi istinsku slobodu i umjesto pseudokulture 

istinsku kulturu. 

 

  

XII 

 

 

Naši socijalni programi iz prethodna tri poglavlja zahtijevaju značajna materijalna 

sredstva bez kojih bi oni ostali samo lijepe želje. Ta sredstva je moguće obezbijediti 

revizijom državnih izdataka na svim nivoima. 

 

  

XIII 

 

 

Zalažemo se za usklaĎivanje našeg zakonodavstva sa evropskim 

zakonodavstvom, ljudskim pravima i odredbama meĎunarodnih konvencija. 

 

  

 

XIV 

 

  

Podržavamo razvoj ekološke kulture i svih ekoloških mjera i aktivnosti za zaštitu 

čovjekove okoline. 

 



Članovi SDA Sandžaka će u svojoj sredini biti aktivni članovi ekološkog pokreta i 

podržavati njegove akcije i nastojanja. 

 

Zaštita, očuvanje i unaprjeĎenje životne sredine su osnovne smjernice našeg 

Programa i naša civilizacijska i ljudska obaveza. Zemlju, rijeke, šume, mora i vazduh 

koji udišemo i svo naše životno okruženje moramo ostaviti budućim generacijama u 

boljem stanju nego što smo to mi zatekli. U tom cilju u svim našim sredinama ustanovit 

ćemo lokalne i regionalne akcione ekološke planove, uspostavit ćemo katastar 

postojećih i potencijalnih zagaĎivača i ustanoviti zakonsku regulativu u cilju 

samoodrživog koncepta očuvanja i unapreĎenja životne sredine. 

 

Industrijski, tehnološki, privredni i poljoprivredni komercijalni razvoj ne smije ići 

na štetu životne sredine. Zato u sve buduće programe i projekte moraju biti ugraĎeni 

elaborati o mjerama zaštite životne sredine sa predviĎenim sredstvima za tu namjenu. 

 

 

XV 

 

  

Ciljeve utvrĎene ovim Programom, koji imaju zajednički i opšti značaj, SDA 

Sandžaka će ostvarivati u saradnji s drugim demokratskim snagama. 

 

U tom smislu SDA Sandžaka se smatra dijelom demokratskog fronta koji čine 

različite demokratske stranke, pokreti, udruženja i grupe, te brojni odbori za zaštitu 

ljudskih prava i sloboda. 

 

SDA Sandžaka neće saraĎivati sa strankama koje zagovaraju nasilje, šovinizam i 

netrpeljivost. 

 

 

Novi Pazar, 

31.10.2009. godine. 

 


